
Հավելված N  22 

ՀՀ առողջապահական և աշխատանքի 

տեսչական մարմնի ղեկավարի  

2020 թվականի հոկտեմբերի   -ի N  - Ա հրամանի 

 

 

 

ԿԱՆՈՆԱԴՐՈՒԹՅՈՒՆ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  

ԱՌՈՂՋԱՊԱՀԱԿԱՆ ԵՎ ԱՇԽԱՏԱՆՔԻ ՏԵՍՉԱԿԱՆ ՄԱՐՄՆԻ 

ԱՇԽԱՏԱՆՔԱՅԻՆ ՕՐԵՆՍԴՐՈՒԹՅԱՆ ՎԵՐԱՀՍԿՈՂՈՒԹՅԱՆ ՎԱՐՉՈՒԹՅԱՆ 

 

I.ԸՆԴՀԱՆՈՒՐ ԴՐՈՒՅԹՆԵՐ 

 

1. Հայաստանի Հանրապետության առողջապահական և աշխատանքի 

տեսչական մարմնի (այսուհետև՝ Տեսչական մարմին) աշխատանքային 

օրենսդրության վերահսկողության վարչությունը (այսուհետև՝ Վարչություն) 

Տեսչական մարմնի հիմնական մասնագիտական կառուցվածքային 

ստորաբաժանումներից է։ 

2. Վարչության կանոնադրությունը հաստատում է Տեսչական մարմնի 

ղեկավարը: 

3. Վարչությունն իր գործունեության ընթացքում ղեկավարվում է Հայաստանի 

Հանրապետության Սահմանադրությամբ, Տեսչական մարմինների 

մասին  օրենքով, այլ օրենքներով և իրավական ակտերով, Տեսչական 

մարմնի կանոնադրությամբ և սույն կանոնադրությամբ: 

 

II. ՎԱՐՉՈՒԹՅԱՆ ԳՈՐԾՈՒՆԵՈՒԹՅԱՆ ՆՊԱՏԱԿՆ ՈՒ ԽՆԴԻՐՆԵՐԸ 

 

4. Վարչության գործունեության հիմնական նպատակն է` 

1) Հայաստանի Հանրապետության աշխատանքային օրենսդրության և 

աշխատանքային իրավունքի նորմեր պարունակող այլ նորմատիվ իրավական 

ակտերի, կոլեկտիվ և աշխատանքային պայմանագրերի պահանջների պահպանման 

ապահովումը։ 

5. Վարչության գործունեության հիմնական խնդիրներն են` 

1) աշխատանքային իրավունքի՝ ներառյալ աշխատողների առողջության 

պահպանման և անվտանգության ապահովման ոլորտներում ռիսկերի 

կառավարումը, 

2) աշխատանքային իրավունքի՝ ներառյալ աշխատողների առողջության 

պահպանման և անվտանգության ապահովման ոլորտներում Հայաստանի 

Հանրապետության օրենքների ու այլ նորմատիվ իրավական ակտերի պահանջների 

պահպանման նկատմամբ վերահսկողությունը, 

3) աշխատանքային իրավունքի՝ ներառյալ աշխատողների առողջության 

պահպանման և անվտանգության ապահովման ոլորտներում կանխարգելիչ 

միջոցառումների իրականացումը։ 

 

III. ՎԱՐՉՈՒԹՅԱՆ ԳՈՐԾԱՌՈՒՅԹՆԵՐԸ 

 

6. Վարչության գործառույթներն ուղղված են սույն կանոնադրությամբ 

սահմանված նպատակի և խնդիրների իրագործմանը: 

7. Վարչությունն իրականացնում է հետևյալ գործառույթները` 

1) աշխատանքային իրավունքի՝ ներառյալ աշխատողների առողջության 

պահպանման և անվտանգության ապահովման ոլորտում օրենքով սահմանված 

պետական վերահսկողության իրականացումը, որը ներառում է՝ 

ա․ աշխատատեղում աշխատողների առողջության պահպանման և 

անվտանգության ապահովման վերաբերյալ Հայաստանի Հանրապետության 

օրենսդրությամբ սահմանված պարտադիր պահանջների կիրարկման նկատմամբ 

վերահսկողության իրականացումը, այդ թվում՝ աշխատանքի անվտանգության 

կոլեկտիվ և անհատական պաշտպանիչ միջոցների առկայության, պահպանման և 

շահագործման նկատմամբ վերահսկողության իրականացումը, 

բ. պարտադիր բժշկական զննության նկատմամբ վերահսկողության 

իրականացումը, 

գ. աշխատանքի վայրում դժբախտ դեպքերի ու մասնագիտական 

հիվանդությունների հաշվառման և քննման` Հայաստանի Հանրապետության 

mailto:info@hlib.am
http://www.hlib.am/


 

0047 ՀՀ, ք. Երևան, Նորք-Մարաշ, Ա. Արմենակյան 129  

Հեռ․ (374-10) 65-05-53      Էլ. փոստ՝ info@hlib.am  
www.hlib.am  

Թեժ գիծ՝ 8107                                                                                         

 

կառավարության սահմանած կարգի պահպանման և օրենքով սահմանված կարգով 

վնասի հատուցման ենթակա գումարների ժամանակին վճարման նկատմամբ 

վերահսկողության իրականացումը, 

դ. աշխատանքի վայրում դժբախտ դեպքերի և մասնագիտական 

հիվանդությունների պատճառների ուսումնասիրումը, վերլուծումը և դրանց 

կանխարգելման նպատակով գործատուին միջնորդություններ և (կամ) 

առաջարկություններ ներկայացնելը, 

ե. մինչև 18 տարեկան անձանց, ինչպես նաև հղի կամ երեխային կրծքով 

կերակրող կանանց և երեխա խնամող աշխատողների համար աշխատանքային 

օրենսդրությամբ սահմանված երաշխիքների ապահովման նկատմամբ 

վերահսկողության իրականացումը, 

զ. աշխատող հաշմանդամների անվտանգության ապահովման և առողջության 

պահպանման  նպատակով  օրենսդրությամբ սահմանված երաշխիքների 

ապահովման նկատմամբ վերահսկողության իրականացումը, 

է. աշխատավայրում վնասակար գործոնների սահմանային թույլատրելի 

մակարդակը գերազանցող պայմաններում աշխատողների աշխատաժամանակի 

տևողության նկատմամբ  վերահսկողության իրականացումը, 

ը. աշխատանքի պայմաններով պայմանավորված լրացուցիչ և հատուկ 

ընդմիջումների տրամադրման նկատմամբ վերահսկողության իրականացումը, 

թ. աշխատանքի անվտանգության ուսուցման և (կամ) հրանգավորման 

նկատմամբ վերահսկողության իրականացումը, 

ժ. աշխատանքային օրենսդրությամբ սահմանված դեպքերում և կարգով 

աշխատանքների ժամանակավորապես դադարեցումը՝ մինչև խախտումները 

վերացնելը, 

ժա. գործատուների, աշխատողների և նրանց ներկայացուցիչների համար 

աշխատանքային օրենսդրության և աշխատանքային իրավունքի նորմեր 

պարունակող այլ իրավական ակտերի կիրարկման ուղղությամբ սեմինարների 

կազմակերպումը, 

ժբ. աշխատանքային օրենսդրության և աշխատանքային իրավունքի նորմեր 

պարունակող այլ իրավական ակտերի կատարելագործման վերաբերյալ լիազորված 

մարմին առաջարկության ներկայացումը, 

ժգ. կազմակերպությունների լուծարման ընթացքում աշխատողների 

իրավունքների և օրինական շահերի պաշտպանությանն ուղղված` Հայաստանի 

Հանրապետության օրենսդրության պահանջների կատարման ընթացքի նկատմամբ 

վերահսկողության իրականացումը՝ իր լիազորությունների շրջանակներում, 

ժդ. կոլեկտիվ պայմանագրերով նախատեսված պարտավորությունների 

կատարման նկատմամբ վերահսկողության իրականացումը, 

ժե. աշխատանքային պայմանագրերի կնքման և (կամ) լուծման կարգի 

պահպանման, աշխատանքի ընդունման մասին անհատական իրավական ակտի կամ 

գրավոր աշխատանքային պայմանագրի բացակայությամբ աշխատանքների 

(անօրինական աշխատանք) դեպքերի հայտնաբերման, աշխատաժամանակի և 

հանգստի ժամանակի տևողությունների պահպանման, օրենքով սահմանված 

կարգով և ժամկետներում աշխատավարձի հաշվարկման ու վճարման նկատմամբ 

վերահսկողության իրականացումը։ 

ժզ. աշխատանքային օրենսդրությամբ սահմանված խտրականության 

արգելքների պահպանման նկատմամբ վերահսկողությունը։ 

(կետը լրաց. 04.04.2024 N 365-Ա) 

2) աշխատանքային իրավունքի՝ ներառյալ աշխատողների առողջության 

պահպանման և անվտանգության ապահովման ոլորտում Հայաստանի 

Հանրապետության օրենքների և այլ նորմատիվ իրավական ակտերի (այդ թվում՝ 

տեխնիկական կանոնակարգերի) պահանջների խախտման դեպքում օրենքով 

սահմանված պատասխանատվության միջոցներ կիրառելու նպատակով անհրաժեշտ 

նյութերի նախապատրաստումը, 

3) մասնագիտական հիվանդության (կամ թունավորման) վերջնական 

ախտորոշման նպատակով, ՀՀ կառավարության 2004 թվականի հուլիսի 15-ի N 1089-

Ն որոշման հավելված 4-ով հաստատված կարգի համաձայն, աշխատողի 

աշխատանքի պայմանների հիգիենիկ բնութագրի, ինչպես նաև տվյալ 

մասնագիտական հիվանդության (թունավորման) զարգացման վրա արտադրական 

միջավայրի հնարավոր ազդեցության մասին եզրակացության տրամադրման 

աշխատանքների իրականացում, 

4) Հայաստանի Հանրապետության օրենսդրությամբ նախատեսված դեպքերում 

վարչական վարույթների հարուցում, ստուգումների և ուսումնասիրությունների 

իրականացումը, 

5) գործատուներին, աշխատողներին և նրանց ներկայացուցիչներին 

աշխատողների անվտանգության ապահովմանը և առողջության պահպանմանը, 

աշխատանքային հարաբերություններին առնչվող օրենսդրությանը 

համապատասխանության վերաբերյալ տեղեկատվության և (կամ) 

խորհրդատվության տրամադրումը, 

6) աշխատանքային իրավունքի՝ ներառյալ աշխատողների առողջության 

պահպանման և անվտանգության ապահովման ոլորտներում Հայաստանի 

Հանրապետության օրենքների և նորմատիվ իրավական ակտերի դրույթների 

կիրառման վերաբերյալ բացատրական աշխատանքների իրականացումը,  

7) տնտեսավարող սուբյեկտներին իրենց իրավունքների և 

պարտականությունների մասին տեղեկացումը, 

8) աշխատանքային իրավունքի՝ ներառյալ աշխատողների առողջության 

պահպանման և անվտանգության ապահովման ոլորտների զարգացման 

հայեցակարգերի ու ռազմավարությունների մշակման աշխատանքներին 

մասնակցությունը, 

9) աշխատանքային իրավունքի՝ ներառյալ աշխատողների առողջության 

պահպանման և անվտանգության ապահովման ոլորտների նոր իրավական ակտեր 

ընդունվելու կամ ուղեցույցեր հրապարակվելու, ինչպես նաև դրանցում 

փոփոխություններ կամ լրացումներ կատարվելու դեպքում դրանց մասին 

տնտեսավարող սուբյեկտների իրազեկման ապահովումը, 

10) «Ծխախոտային արտադրատեսակների և դրանց փոխարինիչների 

օգտագործման հետևանքով առողջությանը հասցվող վնասի նվազեցման և 

կանխարգելման մասին» Հայաստանի Հանրապետության օրենքով նախատեսված՝ 

իր իրավասության սահմաններում վերահսկողության իրականացումը ծխախոտային 

արտադրատեսակների կամ դրանց պատկանելիքների կամ ծխախոտային 

արտադրատեսակների փոխարինիչների (բացառությամբ բժշկական նպատակով 

օգտագործվող փոխարինիչներից) և (կամ) ծխախոտային արտադրատեսակների 

նմանակների վաճառքի կանոնների, գովազդի, իրացման (վաճառքի) խթանման 

արգելքի ու սահմանափակումների, ինչպես նաև օգտագործման 

սահմանափակումների ուղղությամբ միջոցներ ձեռնարկելու պահանջների 

կատարման նկատմամբ, 

11) իր լիազորությունների շրջանակում բացահայտված՝ օրենքով չարգելված 

տեղեկատվության փոխանակումն այլ տեսչական մարմինների հետ` 

վերահսկողական գործառույթներն առավել արդյունավետ իրականացնելու 

նպատակով, 

12) գործունեության տարեկան ծրագրերի և Վարչության աշխատանքային 

ծրագրերի ներկայացում, 

13) Վարչության առջև դրված գործառույթներից և խնդիրներից բխող իրավական 

ակտերի նախագծերի, առաջարկությունների, եզրակացությունների, այլ 

փաստաթղթերի, ինչպես նաև դրանց վերաբերյալ մեթոդական պարզաբանումների 

և ուղեցույցերի մշակումը, 

14) Տեսչական մարմնի տարածքային կենտրոնների աշխատանքային իրավունքի՝ 

ներառյալ աշխատողների առողջության պահպանման և անվտանգության 

ապահովման ոլորտում վերահսկողություն իրականացնող բաժինների 

աշխատանքների մեթոդական աջակցությունը, 

15) օրենքով սահմանված կարգով վերահսկողական գործառույթներ 

իրականացնելիս՝ գործատուից կամ նրա ներկայացուցչից, պետական և տեղական 

ինքնակառավարման մարմիններից աշխատողների իրավունքներին առնչվող 

անհրաժեշտ փաստաթղթեր, բացատրություններ, տեղեկանքներ, այլ 

տեղեկություններ պահանջելն ու ստանալը և փաստաթղթերի կրկնօրինակներ 

վերցնելը, 

16) Հայաստանի Հանրապետության oրենսդրությամբ նախատեսված այլ 

գործառույթներ: 

IV. ՎԱՐՉՈՒԹՅԱՆ ԿԱՌԱՎԱՐՈՒՄԸ ԵՎ ՂԵԿԱՎԱՐՈՒՄԸ 

 

8. Վարչությունը կառավարում է Տեսչական մարմնի ղեկավարը: 

9. Վարչությունը գործում է Վարչության պետի անմիջական 

ղեկավարությամբ: 

10. Վարչության պետն անմիջական հաշվետու է Տեսչական մարմնի ղեկավարին: 

11. Վարչության կողմից ստեղծված փաստաթղթերը ստորագրում է Տեսչական 

մարմնի ղեկավարը: 

 

V. ՎԱՐՉՈՒԹՅԱՆ ԿԱՌՈՒՑՎԱԾՔԸ 

 

12. Վարչության կառուցվածքում ներառված են հետևյալ ներքին 

կառուցվածքային միավորները` 

1) աշխատողների առողջության պահպանման և անվտանգության 

ապահովման վերահսկողության բաժին, 

2) աշխատանքային օրենսդրության իրավական վերահսկողության բաժին։ 

